
 

         

 
ᑐᓴᕋᑦᓴᓂᒃ ᐊᓂᑦᓯᒍᑎ 
ᐊᓂᑦᓴᐅᑎᒋᒋᐊᓕᒃ 
 
ᑳᓇᑕᐅᑉ ᑲᕙᒪᖓ ᓄᐃᑦᓯᕗᖅ ᐱᒋᐅᕐᓂᐅᒍᑎᓄᑦ ᐱᒋᐅᕐᓴᐅᑎᓂᒃ ᐊᒻᒪᓗ ᐱᓇᓱᒐᕐᒥᒃ ᐱᔪᓐᓇᓯᒍᑎᓂᒃ ᐃᓅᓱᑦᑐᓄᑦ ᑳᓇᑕᒥᐅᓄᑦ ᓄᓇᕕᐅᑉ 
ᓄᓇᖓᓂ ᑯᐯᒃ ᐃᓗᐊᓂ 
 
ᕕᕈᐊᕆ 20, 2018          ᑰᔾᔪᐊᖅ, ᑯᐯᒃ   ᐱᓇᓱᒐᖃᕐᓂᖅ ᐊᒻᒪᓗ ᐃᓄᓐᓂᒃ ᐱᕙᓪᓕᐊᑎᑦᓯᓂᖅ ᑳᓇᑕ 
 
ᒪᑭᑎᕆᓂᖅ ᓂᑲᓇᖕᖏᑐᓂᒃ ᐊᑯᓐᓈᕿᒥᒃ ᑮᓇᐅᔭᓕᐅᕐᑐᓂᒃ ᐃᓄᖁᑎᓂᒃ ᑐᑭᖃᕐᖁᖅ ᑳᓇᑕᐅᑉ ᐃᓅᓱᑦᑐᖏᓐᓂᒃ ᐱᑎᑦᓯᓂᕐᒥᒃ 
ᓴᓇᕐᕈᑎᒋᒋᐊᓕᖏᓐᓂᒃ ᓇᕝᕚᓚᖓᓗᑎᒃ ᑎᒍᒥᐊᖏᓐᓇᓚᖓᓗᑎᓪᓗ ᐱᓇᓱᒐᑦᓯᐊᓂᒃ.  
 
ᐅᓪᓗᒥ, ᐃᕘᓐ ᔫᓐᔅ, ᐅᖃᕐᕕᔪᐊᒥ ᐊᓪᓚᑎ ᑐᕐᖃᑕᕐᕕᒧᑦ ᑲᕙᒪᒃᑯᑦ-ᓄᓇᖃᕐᖄᓯᒪᔪᓪᓗ ᑲᒪᒋᐅᑎᓂᖏᓐᓄᑦ ᐊᒻᒪᓗ ᐅᑭᐅᕐᑕᑐᒥᐅᓕᕆᓂᕐᒧᑦ, ᑭᒡᒐᑐᕐᓱᓂ 
ᐅᐱᓐᓇᑐᒥᒃ ᐹᑎ ᖄᔾᑐ, ᑐᕐᖃᑕᕐᕕᒥᒃ ᐱᓇᓱᒐᖃᕐᓂᒧᑦ, ᐱᓇᓱᑦᑎᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᐱᓇᓱᑦᑎᓄᑦ, ᐅᓐᓂᓯᐅᕈᑎᖃᑫᓐᓇᑐᖅ ᓄᑖᒥᒃ 
ᐱᓇᓱᐊᑦᓴᒥᒃ ᐃᓅᓱᑦᑐᓂᒃ ᑯᐯᒃ ᓄᓇᕕᒻᒥ ᓄᓇᖓᓂ ᐱᑎᑦᓯᒍᑕᐅᓚᖓᔪᒥᒃ ᐱᓇᓱᒐᕐᓂᒃ ᐱᒋᐅᕐᓂᐅᒍᑎᓄᑦ ᐱᒋᐅᕐᓴᐅᑎᓂᒃ ᐊᒻᒪᓗ ᐊᑐᓪᓚᕆᓪᓗᒋᑦ 
ᐱᓇᓱᒐᕐᒥᒃ ᐱᓕᓂᖕᖑᓴᐅᑎᓂᒃ.  
 
ᐅᓄᕐᓂᐹᖓᓄᑦ 100 ᐃᓅᓱᑦᑐᐃᑦ ᐱᕙᓪᓕᑕᐅᓚᖓᔪᑦ ᐱᔪᓐᓇᖁᖓ ᐱᓇᓱᐊᑦᓴᖓᓄᑦ. ᑲᔪᓯᑎᑕᐅᓚᖓᔪᒧᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ, 
ᐱᕕᖃᕐᑎᑕᐅᓗᓂ $2.1 ᒥᓕᐊᓐ ᐅᖓᑖᓄᑦ ᑮᓇᐅᔭᕐᑖᑎᑕᐅᒍᑎᓄᑦ ᑳᓇᑕᐅᑉ ᑲᕙᒪᖓᓂᒃ ᐊᕐᖁᑎᖃᕐᑎᓗᒋᑦ ᐱᒋᐅᕐᓂᐅᒍᑎᓄᑦ ᑲᓱᕈᑏᑦ 
ᐱᓂᐊᕐᓂᑕᖓᓂᒃ. ᐃᓅᓱᑦᑐᐃᑦ ᐱᑎᑕᐅᓛᕐᑐᑦ ᐱᓇᓱᐊᕈᓰᓐᓂ ᒪᕐᕉᓂ ᐱᒋᐅᕐᓴᐅᑎᓂᒃ ᐱᕙᓪᓕᕆᐊᕈᑕᐅᑎᓪᓗᒋᑦ ᑐᖕᖓᕕᓐᓄᑦ ᐱᓇᓱᑦᑎᐅᓗᓂ 
ᐱᒋᐅᕐᓂᐅᒍᑎᓄᑦ ᐆᑦᑑᑎᒋᓗᒍ ᐃᑲᔪᕐᑎᒌᖑᓂᕐᒥᒃ ᐊᒻᒪᓗ ᐅᖃᐅᑦᔫᑎᑦᓯᐊᖃᑦᑕᓂᕐᒥᒃ. ᐱᒋᐅᕐᓴᐅᑏᑦ ᐱᔭᕇᕐᐸᑕ, ᑲᓱᕐᑎᑕᐅᓛᕐᑐᑦ ᓄᓇᓕᒻᒥ 
ᐱᓇᓱᕝᕕᓄᑦ ᐱᑎᓚᖓᓗᒋᑦ ᐱᓇᓱᓪᓚᕆᓪᓗᑎᒃ ᐱᓕᓂᖕᖑᓴᕐᓂᒥᒃ ᐱᓇᓱᒐᕐᓂ ᐊᑦᔨᒌᖕᖏᑐᓂ ᐆᑦᑑᑎᒋᓗᒍ ᐊᓪᓚᕕᓐᓂ ᐊᒻᒪᓗ ᓂᐅᕕᕐᑐᓂᒃ 
ᐱᑦᔪᔨᕕᓐᓂ. ᑕᒪᑐᒧᖓ ᐃᓚᐅᔪᑦ ᐱᑎᑕᐅᓛᕐᑐᑦ ᓱᒋᐊᕈᑎᑦᓴᓂᒃ ᐸᕐᓇᓯᒪᐅᑎᓂᒃ ᐃᑲᔪᕐᑎᒋᓚᖓᔭᖏᓐᓂᒃ ᐊᓪᓗᕆᐊᓪᓚᕆᓐᓂᐊᒪᑕ 
ᐱᕙᓪᓕᕆᐊᕆᓂᒃᑯᑦ ᐱᔭᖃᕈᓐᓇᓂᕐᒥᓂᒃ ᐊᒻᒪᓗ ᑎᒍᒥᐊᖏᓐᓈᕈᕐᓇᓂᕐᒥᓂᒃ ᐱᓇᓱᒐᑦᓯᐊᓂᒃ. 
 
ᐱᒋᐅᕐᓂᐅᒍᑎᓄᑦ ᑲᓱᕈᑏᑦ ᓴᐳᑦᔨᓚᖓᔪᑦ ᐱᓇᓱᐊᑦᓴᓂᒃ ᐃᑲᔪᕐᑐᓂᒃ ᑌᒃᑯᓂᖓ ᐃᓅᓱᑦᑐᓂᒃ ᐱᓇᓱᒐᕐᑖᓂᒃᑯᑦ ᐊᕝᕕᐊᓗᑕᖃᕐᓂᓴᐅᓲᓂᒃ ᐊᓯᒥᓐᓂᒃ 
ᐱᕙᓪᓕᐊᖁᓗᒋᑦ ᐱᒋᐊᖕᖓᐅᑎᓂᒃ ᐱᓇᓱᒐᕐᑖᓂᕐᒥᒃ ᐱᔪᓐᓇᕈᑎᓂᒃ ᐊᒻᒪᓗ ᐱᔭᖃᕐᓂᐊᒪᑕ ᐊᑐᕐᓂᖃᓪᓚᕆᑦᑐᓂᒃ ᐱᓇᓱᒐᕐᒥᒃ ᑲᒪᓚᐅᕐᓯᒪᒍᑎᓂᒃ, 
ᑕᒪᓐᓇᑕᐅᖅ ᐃᑲᔪᕐᒥᑎᓪᓗᒍ ᓴᖑᒋᐊᕐᓂᖓᓂᒃ ᐃᓚᒋᓕᐅᑎᑦᓯᐊᓗᓂ ᐱᓇᓱᑦᑎᐅᖃᑕᐅᓂᕐᒧᑦ ᐅᕝᕙᓘᓐᓃᑦ ᐅᑎᕐᓂᖓᓂᒃ ᐃᓕᓐᓂᐊᕕᒻᒧᑦ. ᑖᒃᑯᐊ 
ᐃᓅᓱᑦᑐᐃᑦ ᐃᓚᖃᕈᓐᓇᑐᑦ ᑌᒃᑯᓂᖓ ᐱᔭᖃᕐᓯᒪᖕᖏᑐᓂᒃ ᐳᕐᑐᓂᕐᓴᓂᒃ ᐃᓕᓐᓂᐊᕈᑎᓂᒃ ᐱᔭᕇᕈᑎᒥᒃ, ᐃᓄᑑᑦᔨᓱᑎᓪᓗ ᐱᐊᕋᓕᓐᓂᒃ, 
ᓄᓇᖃᕐᖄᓯᒪᔪᑦ ᐃᓅᓱᑦᑐᖏᓐᓂᒃ, ᐃᓅᓱᑦᑐᓂᓪᓗ ᐱᒡᒐᓘᑎᓕᓐᓂᒃ, ᐃᓅᓱᑦᑐᓂᓪᓗ ᓄᓇᓕᓐᓂ ᐃᓪᓗᒐᓴᓕᓐᓄᑦ ᖃᓂᖕᖏᑐᓂ ᐅᕝᕙᓘᓐᓃᑦ 
ᐃᒻᒥᒎᓪᓚᕆᑦᑐᓂ ᓄᓇᓂ ᐅᕝᕙᓘᓐᓃᑦ ᑎᑭᕐᖃᒥᓐᓂᒃ.  
 
ᐅᖃᕐᑕᕕᓃᑦ  
 
“ᖃᐅᔨᒪᕗᒍᑦ ᓄᓇᓕᑦᑕ ᖃᓄᐃᖕᖏᓂᕐᓴᐅᓲᖑᓂᖓᓂᒃ ᐊᒻᒪᓗ ᓲᖑᓂᕐᓴᐅᓲᖑᓂᖓᓂᒃ ᐃᓄᓕᒫᑦ ᐃᓚᐅᖃᑕᐅᒍᓐᓇᓯᐊᑐᐊᕐᒪᑕ, ᓴᐳᒻᒥᓂᖅ 
ᐃᓅᓱᑦᑐᓂᒃ ᓴᖑᓇᓱᓐᓂᖏᓐᓂ ᐱᓇᓱᑦᑎᐅᖃᑕᐅᓂᕐᒧᑦ ᐊᒻᒪᓗ ᐱᑎᑦᓯᓂᖅ ᐱᒋᐅᕐᓴᐅᑎᒋᒋᐊᓕᖏᓐᓂᒃ ᐱᔪᓐᓇᓂᐊᕐᒪᑕ ᐊᕐᖁᑎᓪᓚᕆᐅᕗᖅ 
ᐱᕈᕐᐸᓕᐊᑎᑦᓯᓂᕗᓐᓄᑦ ᒪᑭᑕᐅᑎᑦᑎᓂᒃ ᐊᒻᒪᓗ ᓂᑲᓀᓪᓕᑎᕆᓂᑦᑎᓄᑦ ᐊᑯᓐᓈᕿᓂᒃ ᑮᓇᐅᔭᓕᐅᕐᑎᖃᕐᓂᑎᓐᓂᒃ.”  
– ᐅᐱᓐᓇᑐᖅ ᐹᑎ ᖄᔾᑐ, ᑐᕐᖃᑕᕐᕕᒃ ᐱᓇᓱᒐᖃᕐᓂᒧᑦ, ᐱᓇᓱᑦᑎᓴᓂᒃ ᐱᕙᓪᓕᐊᑎᑦᓯᓂᕐᒧᑦ ᐊᒻᒪᓗ ᐱᓇᓱᑦᑎᓄᑦ  
 
“ᐊᓕᐊᓪᓗᑐᑦᓯᐊᐳᖓ ᓄᐃᑦᓯᒋᐊᒥᒃ ᐱᓇᓱᐊᑦᓴᓂᒃ ᑖᒃᑯᐊᑎᑐᑦ, ᐃᓅᓱᑦᑐᓂᒃ ᐱᑎᑦᓯᒍᑕᐅᒻᒪᑕ ᑐᖕᖓᕕᓐᓄᑦ ᐱᒋᐅᕐᓴᐅᑎᓂᒃ ᐊᒻᒪᓗ 
ᐱᓕᓂᖕᖑᓴᐅᑎᓂᒃ. ᑖᓐᓇ ᐱᔪᓐᓇᖁᖓ ᐱᓇᓱᐊᑦᓴᖅ ᓱᕙᓪᓕᑎᑦᓯᓚᕆᓚᖓᔪᖅ ᐃᓅᓱᑦᑐᐃᑦ ᓄᓇᕕᒻᒥ ᐃᓅᓯᖏᓐᓂᒃ ᑲᔪᓯᓂᖏᓐᓂ 
ᐃᓕᓐᓂᐊᓂᕐᒥᒃ ᐅᕝᕙᓘᓐᓃᑦ ᐱᓇᓱᒐᕐᒫᒥᒃ ᐱᒋᐊᕐᓂᖏᓐᓂ.”  
– ᐃᕘᓐ ᔫᓐᔅ, ᐅᖃᕐᕕᔪᐊᒥ ᐊᓪᓚᑎ ᑐᕐᖃᑕᕐᕕᒧᑦ ᑲᕙᒪᒃᑯᑦ-ᓄᓇᖃᕐᖄᓯᒪᔪᓪᓗ ᑲᒪᒋᐅᑎᓂᖏᓐᓄᑦ  
 
“ᐊᑦᔨᖏᐅᑦᑐᒧᑦ ᐱᕐᕈᓯᕐᒥᓄᑦ, ᐱᔪᓐᓇᖁᖓ ᐱᓂᐊᕐᓂᖓ ᐱᕕᖃᕐᑎᓯᕗᖅ ᐃᓄᐃᑦ ᐃᓄᒻᒪᕆᖕᖑᕋᑖᑦ ᖃᐅᔨᓂᖓᓂᒃ ᓇᒻᒥᓂᖅ ᐊᕐᖁᑎᓪᓗᐊᒥᓂᒃ 
ᐊᒻᒪᓗ ᓇᓂᓯᓂᖓᓂᒃ ᐱᓇᓱᒐᕐᒥᒃ ᐱᔪᓐᓇᓯᒍᑎᓂᒃ ᓈᒻᒪᑐᓂᒃ ᐱᒋᐅᕐᓂᐅᒍᑎᖏᓐᓄᑦ. ᑖᓐᓇ ᐅᓐᓂᓯᐅᕈᑕᐅᔪᖅ ᐊᖏᔪᐊᓗᒻᒥᒃ ᐊᓪᓗᓂᐅᕗᖅ 
ᑐᕌᕈᒥᓇᕐᑐᒧᑦ ᑭᖑᕚᖑᓚᖓᓯᒻᒥᔪᓄᑦ ᓄᓇᕕᒻᒥᐅᑦ ᓯᕗᓕᕐᑎᓴᖏᓐᓄᑦ, ᐊᒻᒪᓗ ᖁᓚᖕᖏᓚᒍᑦ ᑖᒃᑯᐊ ᓄᑖᓂᒃ ᑮᓇᐅᔭᕐᑖᕈᑏᑦ ᑐᕃᓐᓇᓗᑎᒃ 
ᐱᕙᓪᓕᑎᑦᓯᓚᖓᓂᖓᓂᒃ ᐃᓅᓱᑦᑐᑎᓐᓂᒃ ᐱᕙᓪᓕᐊᒍᑎᒋᔭᖏᓐᓂ ᐱᓯᑎᖕᖑᕈᑎᒋᒍᓐᓇᑕᒥᓂᒃ ᐊᒻᒪᓗ ᐃᓚᐅᒍᓐᓇᓯᑎᓪᓗᒋᑦ ᐱᓇᓱᑦᑎᐅᖃᑕᐅᓂᕐᒧᑦ 
ᓄᓇᕕᒻᒥ.” 
– ᔨᐊᓂᕙ ᒪᓂᒃ, ᐃᑦᓯᕙᐅᑕᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ  
  
ᓱᓪᓕᑎᓂᒃ ᐅᖃᕇᑲᓪᓚᑐᑦ 
 
• ᐊᕐᕌᒍᑕᒫᑦ, ᑲᕙᒪᒃᑯᑦ ᑮᓇᐅᔦᓲᖑᕗᑦ $330 ᒥᓕᐊᓐ ᐅᖓᑖᓄᑦ ᐃᓅᓱᑦᑐᐃᑦ ᐱᓇᓱᒐᕐᑖᓂᖓᓂᒃ ᓯᕗᓂᓕᐅᕐᓯᒪᐅᑎᓄᑦ ᐃᑲᔪᕈᑎᒋᑦᓱᒋᑦ 

ᐃᓅᓱᑦᑐᐃᑦ ᐱᓂᖓᓂᒃ ᐱᒋᐅᕐᓂᐅᒍᑎᓂᒃ, ᐱᒃᑲᑐᖕᖏᒍᑎᓂᒃ ᐊᒻᒪᓗ ᐱᓇᓱᓕᓂᐅᒍᑎᓂᒃ ᐱᒋᐊᓕᖏᓐᓂᒃ ᓇᕝᕚᓂᐊᕋᒥᒃ 
ᑎᒍᒥᐊᖏᓐᓇᓗᑎᓪᓗ ᐱᓇᓱᒐᑦᓯᐊᓂᒃ.  



  

 
• ᑐᕌᒉᑦ 2016-ᒥ ᐃᓕᔨᕕᐅᓯᒪᔪᑦ ᐊᓯᒋᐊᓪᓚᖏᓐᓂᒃ $165.4 ᒥᓕᐊᓂᒃ ᑐᕌᕐᑐᓂᒃ ᐃᓅᓱᑦᑐᐃᑦ ᐱᓇᓱᒐᕐᑖᓂᖓᓂᒃ ᓯᕗᓂᓕᐅᕐᓯᒪᐅᑎᓄᑦ 

2016–17-ᒥ. 
 

• ᑐᕌᒉᑦ 2017-ᒥ ᐃᓕᔨᕕᐅᓯᒪᔪᑦ ᐊᓯᒋᐊᓪᓚᖏᓐᓂᒃ $395.5 ᒥᓕᐊᓂᒃ ᐊᕐᕌᒍᐃᑦ ᐱᖓᓱᑦ ᐃᓗᐊᓂ ᑐᕌᕐᑎᓗᒋᑦ ᐃᓅᓱᑦᑐᐃᑦ 
ᐱᓇᓱᒐᕐᑖᓂᖓᓂᒃ ᓯᕗᓂᓕᐅᕐᓯᒪᐅᑎᓄᑦ, ᐱᒋᐊᕐᓗᒍ 2017-2018-ᒥ. ᑲᓱᕐᑎᓱᒋᑦ 2016-ᒥ ᐋᕐᕿᑕᐅᓯᒪᔪᓄᑦ, ᑖᒃᑯᐊ ᑮᓇᐅᔦᕈᑏᑦ 
ᐃᑲᔪᓚᖓᔪᑦ:  
o 33,000-ᓂᒃ ᐊᒥᓲᓂᕐᓭᑦ ᒪᓂᒻᒥᑐᐃᓐᓇᑐᑦ ᐃᓅᓱᑦᑐᐃᑦ ᐱᕙᓪᓕᐊᓂᖓᓂᒃ ᐱᒋᐅᕐᓂᐅᒍᑎᓂᒃ ᐱᒋᐊᓕᖏᓐᓂᒃ ᐱᓇᓱᒐᕐᒥᒃ ᓇᕝᕚᓂᐊᕋᒥᒃ 

ᐅᕝᕙᓘᓐᓃᑦ ᐃᓕᓐᓂᐊᕕᒻᒧᑦ ᐅᑎᕈᓐᓇᓯᓂᐊᕋᒥᒃ; 
o ᐱᖕᖑᐃᓂᕐᒥᒃ 15,000-ᓂᒃ ᓄᑖᓂᒃ ᐊᕙᑎᒥᒃ ᓱᒃᑯᑎᕆᖕᖏᑐᓂᒃ ᐱᓇᓱᒐᕐᓂᒃ ᐃᓅᓱᑦᑐᓅᓕᖓᔪᓂᒃ; ᐊᒻᒪᓗ  
o ᓄᐃᑦᓯᓂᕐᒥᒃ 1,600 ᐅᖓᑖᓄᑦ ᓄᑖᓂᒃ ᐱᓇᓱᒐᕐᒥᒃ ᐱᔪᓐᓇᓯᒍᑎᓂᒃ ᐃᓅᓱᑦᑐᓅᓕᖓᔪᓂᒃ ᕿᒻᒪᖁᓯᐊᓕᕆᓂᐅᑉ ᑐᑭᐊᒍᑦ. 

 
ᐊᑦᑐᐊᒥᔪᓄᑦ ᑲᓱᕈᑏᑦ  

